
Фашизмге қарсы күресте 
адам күшінен де тыс күш-
жігер жұмсаған және осы 
шайқаста жеңімпаз атанып 
өліммен  күн сайын бетпе-
бет келген адамдардың 
көзіне зер салсаң  - кәдімгі 
бір ауыр емтиханнан өткен  
секілді күйге түсесің, 
өйткені онда ешқандай 
шпаргалкалар да, бақытты 
билет де көмектеспейді ғой. 

Біз сонау сұрапыл 
соғыс  ардагерлерін де, сол 
сияқты біздің облысымыздың 
азаматтық қорғанысының 
қалыптасуының бастауында 
тұрған, өз өмірін отпен 
күреске арнаған, өзінің кәсіби 
борышын орындай отырып, 
саналы түрде тәуекелге 
барған ардагерлерімізді де 
есткн шығармай құрметтейміз. 
Мәселен, «Қостанай 
облысы ТЖДжАҚЖҚ» ММ 
қызметкерлерінің Ардагерлер 
кеңесімен бірлесіп бұрын осы 
салада қызмет еткен аға буын 
өкілдерінің үйлеріне барып 
шығулары жақсы дәстүрге 
айналған болатын. Жақында 
осы дәстүрге сай бұрынғы 
қызметкер Сәлімгерей 
Ибраевтың жесіріне барып 
шығудың реті келді. Кездесу 
кезінде гүл сыйланды, басқа 
да сый-сияпат жасалды, жылы 
сөздер де айтылды, бірақ  ең 
бастысы – өткенге назар 
аударып, естен шығармай 
оларға көңіл бөлу. 

Ішкі қызмет майоры 
Сәлімгерей Ибраев 1925 
жылы Қостанай облысы 
Қарабалық ауданы Бөрлі 
ауылында дүниеге келген. 
1943 жылы Қызыл әскер 
қатарына шақырылды. 453-
ші қосалқы атқыштар полкінің 
автоматшысы болып қызмет 
етті. 1945-1950 жылдары 
Украин майданының зениттік-
пулемет ротасында бөлімше 
командирі болды. Әскерден 
кейін өзінің 32 жыл өмірін 
ішкі істер органдарына 
арнады. Әрдайым жұмысына 
жауапкершілікпен қарап, кез-
келген проблемаға  терең 
ден қойып, әріптестеріне 
қолынан келген көмегін аяған 
жоқ. Кім-кімге де  пайдасын 
тигізу оның қанында бар 

қасиет. 1983 жылы Қостанай 
облысы ІІБ Қарабалық АІІБ 
мемлекеттік өрт қадағалау 
бөлімшесінің бастығы 
қызметінде жүріп өмірден өтті. 
Өзінің жауынгерлік еңбегі үшін 
ІІІ дәрежелі Даңқ орденімен, 
«Жауынгерлік еңбегі үшін», 
«1941-1945 жылдардағы Ұлы 
Отан соғысында Германияны 
жеңгені үшін», «Праганы азат 
еткені үшін» медальдарымен 
марапатталған. 

Сәлімгерей Ибраев 
соғыс кезінде және одан 
кейінгі ауыр кезеңде өмір 
сүрген, бар қиыншылықтарды 
бастан өткерген ішкі істер 
органы ардагерлерінің 
бірі. Оның жесірі Салиха 
Ибраева  қонақтармен бірге 
соғыс уақыты мен халық 

шаруашылығын қалпына 
келтірудің күрделі жылдарын 
еске түсірді, бүгінгі күнделікті 
өмір тынысын әңгімеледі. 
Ол кісінің әңгімесін тыңдай 
отырып, олардың даналығына, 
оқиғалар мен адамдарды 
түсіне білетіндіктеріне, жан-
дүниелерінің кеңдігіне, бір 
сәттік және жылдам өтетін 
оқиғалардың мән-мағынасын 
көре білетін өнерлеріне таң 
қаласыз.

Жасының ұлғайғандығына 
және денсаулығының сыр бере 
бастағандығына қарамастан, 
Салиха Ибраева өзін сергек 
сезініп, тың қалпында 
ұстады, «ауруларына» 
шағымданбады, қалжыңдады, 
өртке қарсы қызмет 
гарнизонының күнделікті өмір 
тынысы   туралы сұрады. 
Салиха Ибраеваның зерігуіне 
себеп жоқ, балалары мен 
немерелерінің қамқорлығына 
бөленген. Туған-туыстары мен 
жақындары да келіп тұрады.

Иә, ардагерлер әрдайым 
бізді күтіп отырады, өйткені 
оларға көңіл бөліп назар аудару 
керек. Өмірі мен тәжірибесі 
оның іргетасына айналған 
қызмет тәлімгерлерін есте 
сақтау және қамқорлық жасау 
– бұл біздің қызметіміздің 
құрметті дәстүріне айналды.

«Қостанай облысы 
ТЖД ӨСжАҚЖҚ» ММ 

баспасөз қызметі

Ардагерлерімізді есте сақтаймыз 

е

Жұмыс кездесуінде талқыланды

Қостанай станциясындағы ЖПб-
де жақында «Қазақстан Республикасы 
аумағы арқылы есірткі заттарының 
контрабандасымен айналысатын 
тұлғаларды анықтау және ұстау» 
тақырыбында жұмыс кездесуі өтті.

Қостанай станциясындағы ЖПб 
бастығының орынбасары полиция 
подполковнигі        Л.Б. Кенжегаринаның 
төрағалығымен өткен іс-шараға Қостанай 
көлік прокуроры      Б.Ж. Рахимбаев, ҚР ҰҚК 
ШҚ 2031 әскери бөлімінің, Қостанай ст. ЖПб 
тергеу бөлімшесінің және есірткі бизнесіне 
қарсы күрес тобы жеке құрамдары өкілдері 
қатысты. Қазақстан Республикасының 
мемлекеттік шекарасы арқылы есірткі 
заттарының контрабандасымен айналысатын 
тұлғаларды анықтау және ұстау барысында 
қылмыстық - процессуалдық заңнамасының 
нормаларын дұрыс қолдану тақырыбына 
арналған жұмыс кездесуінде  есірткі заттарын 
алып қою бойынша проблемалық мәселелер 
талқыланды.

Іс-шара соңында тұлғадан есірткі заттарын 
анықтау барысында сотқа дейінгі тергеудің 
бірыңғай тізімдемесіне хабарламаны тіркеу, 
тұлғадан есірткі заттарын алу барысында 
жеке адамды тінту хаттамасын толтыру және 
санкцияланбаған тінтудің заңдылығын тексеру 
туралы материалдарды  арнайы тергеу сотына 
жолдау бойынша әдістемелік нұсқаулықтар 
берілді. 

Қостанай ст. ЖПб ІжСКТ

Өз құқығыңды білгенің жөн
Еңбек шарты   жұмысшының да, жұмыс 

берушінің де құқықтарының қорғалуының 
кепілі.

Қай елде болсын, еңбек шартынсыз 
жұмыс істеп, еңбекақысын ала алмай даулап 
жүретін азаматтар жетерлік. Қалаларда 
жұмыс орындары көп болған соң жұмыс 
іздеп баратын азаматтардың саны да арта 
түсуде және мұндай жағдайлар ауылдық 
жерлерде де кездеседі, яғни еңбек шартынсыз 
жалдамалы жұмыс істеп еңбекақысын ала 
алмай даулап жүретін азаматтар да бар. 
Міне осындай кемшіліктін салдарынан 
еңбек қатынастарында түрлі даулардың 
туындайтыны анық. Әсіресе, жұмысшы мен 
жұмыс беруші арасындағы келіспеушіліктердің 
көбі құқықтық сауаттылықтың төмендігінен, 
құжаттарға салғырт қараудың кесірінен орын 
алатынын айта кетуіміз керек. Бұлай дейтініміз, 
еңбекақысын даулаған жұмысшылардың 
басым бөлігі жұмысқа тұрарда еңбек шартын 
жасаспайды.   Ал, еңбек шартын жасаспаған 
адамға өзінің жұмыс істегенін, өнімді еңбек 
еткенін дәлелдеу қыйынға соғады.

Еңбек шарты – жұмыс беруші мен жұмысшы 
арасында жасалатын жазбаша келісім. Еңбек 
шарты кемінде екі данада жасалып екі тарапта 
болуы керек. Мұнда екі тараптың да жұмыс 
барысындағы міндеттері, құқығы, жұмыс кестесі, 
тәртібі толық көрсетіледі. Жұмысшы өзіне 
жүктелген міндеттерді талапқа сай атқаруы 
тиіс болса, жұмыс берушінің қарауындағы 
азаматтардың еңбек етуіне жан-жақты жағдай 
жасауы, еңбек қауіпсіздігін сақтауы, айлықты 
уақытында төлеуі керектігі арнайы заңдарда 
жан-жақты дәйектелген. 

Азаматтар еңбек шартын жасасуға неге 
мән бермейді?

Біріншіден, жұмысшы еңбек шарты 
құжатының не екенін және қаншалықты 
маңызды екенін білмейді. 

Екіншіден, жұмысшы еңбек шартының 
қажеттілігін білгенмен, жұмыс беруші жұмысқа 
қабылдамай қоя ма деген теріс оймен өз 
құқығын пайдалана бермейді. Осының кесірінен 
өзінің еңбекақысына қол жеткізе алмай жүрген 
жұмысшылар аз емес.

Егерде жұмыс беруші жұмысшыны еңбек 
шартын жасаспай жұмысқа жіберсе, Қазақстан 
Республикасының Әкімшілік құқық бұзушылық 
туралы кодексінің 86-бабымен белгіленген 
әкімшілік құқық бұзушылық жасағаны 
үшін істеген іс-әрекеттіне орай әкімшілік 
жауаптылыққа тартылатын болады.

 Алмас ХАМЗИН,
Жангелдин аудандық сотының 

кеңсе меңгерушісі

Жаңа толқын, жаңа леп деп, 
Көксу ауылында орналасқан АК-
159/9 мекемесінде  өндірістік 
тәжірибеден өткен мен,  курсант 
Бексултан Еркебуланұлы Советов 
басымнан өткен оқиғалар мен 
мекеме ұжымына айтар алғыстарым 
жайында баяндағым келеді. Биыл 
мамыр айында диплом алып, түлеп 
ұшқалы отырған Қостанай қаласының 
Шырақбек Қабылбаев атындағы 
Қостанай академиясының 4-курс 
курсантымын.

 
Бұл алғашқы практикалық тәжірибем 

Қарағанды облысы бойынша  ҚАЖД 
АК-159/9 мекемесінің режим бөлімінде 
толыққанды маман ретінде жұмыс 
атқарумен қызықты әрі танымды өтті. 
Барлық нәрседе мекеме ұжымы қол 
ұшын беруге әзір тұрды. Жұмысымның 
ең негізгі бағыты сотталғандарды 
тәрбиелеу, қоғамға дайындау, қылмыс 
жасағандарын сезіндіріп, қайта қылмысқа 
бармауын санасына жеткізу. Бұл жерде 
тәртіп те, талап та бар. Бәрі сол тәртіпке 
бағынады, талапты орындайды. Бүгінде 
тәуелсіз елдің азаматы ретінде мен 
де қоғамға пайдалы іс, берекелі еңбек 
еткім келеді. Заң бұзушылықтардың 
болмауын қадағалап, алдын-алу 
жұмыстарын атқаруға үміт артамын. 
Білімімді жетілдіріп, практика жүзінде 
жүзеге асыруыма аз ғана уақыт мол 
себебін тигізді.

АК-159/9 мекемесінің тізгінін ұстаған 
азаматтары мен бірлігі бекем ұжымы 
жоғары біліктілігі мен мол тәжірибелік 
кеңестерін аямай, үйреткені көп, 
берері мол, түсіндірері шексіз болғаны 
қуантты. Мекеменің режим бөлімінде әр 
күнім Академия қабырғасында жинаған 
білімімді ұштауға әсерін тигізіп, арнайы 
контингенттің психологиялық және 
моральдық жағдайын зерттеп   білуге 
дағдылады.

Сапқа тұрып, жоғары лауазымды 
басшылыққа есеп беру, жұмыс 
барысында күнтізбелік жұмыс ретін 
тапсырып, белгілі көрсеткіштерге ие 
болу таңсық дүние болмаса да, шынайы 

өмірде болып жатқаны бойыма жоғары 
жауапкершілік артқаны сөзсіз.

Ұлт қорғау, ұлт қауіпсіздігін арттыру, 
Отанға қызмет ету - мен тандаған 
мамандығымның басты талабы. Алайда, 
білім ордасынан түлеп ұшқан соң біз 
ертеңгі күнімізді осы талаптардың 
негізінде құрғанымыз абзал. Патриоттық 
сезім мен борышымызға деген адалдық 
алдағы буыннан аманат. 

Практикалық тәжірибемді арттыру 
мақсатында, АК-159/9 мекемесінде 
әрбір болып жатқан шараға үздіксіз 
ынтамен қатысып, белсенділік танытуға 
асықтым. Сотталғандармен сұхбат 
жүргізіп, олардың бостандықтан тыс 
жердегі ойлары мен көңілдеріне 
зерттеу жүргізуге үйрендім. Өзіммен 
бірге өндірістік тәжірибеден өтуге осы 
мекеме қабырғасына курстастарым 
А.О. Аширбеков пен Н.Б. Молдакашева 
келіп, мекеменің өзге де бөлімдерінде 
жұмыс атқарды. Бір-бірімізге тіреу 
болып, тәжірибе алмасуға асыққан 
біз бауырлас болып,  достығымыз 
нығая түсті. Арамыздағы ару 
Н.Б.Молдакашева жасақ бастығы 
қызметін атқарып, сотталғандармен 
тығыз қарым-қатынас орнатып, 

олардың жағдайы мен міндеттерін 
зерттесе, курсант А.О.Аширбеков жедел 
бөлімінің тапсырмаларын тиянақты 
орындап, жылдамдығы мен біліктілігін 
шыңдады. Режим бөлімінің шараларына 
қанық болған мен, сол бөлімнің 
қызметкерлерінің жұмысына көңілім 
толып, алға қойған мақсаттарыма 
жету жолдарын осы азаматтарыдың 
іс-әрекеттерімен байланыстырдым. 
Өйткені бұл азаматтар әр ісіне 
жауапкершілігі жоғары екенін дәлелдеп, 
көп жылдар бойы заң бұзушылықтарды 
қысқартуға еңселі еңбек еткендері анық 
болды. Осындай өндірістік тәжірибеден 
өткен мен үшін аталмыш мекеме 
қабырғасындағы күндер үлкен мектеп, 
үйретері көп болып, алғысым артты. 
Алдағы уақытта осы азаматтармен 
бірге атқарған жұмыстарымды өнеге 
етіп, келешек жұмыстарымда үлгі етуге 
тырысамын.

Бексұлтан СОВЕТОВ,
ҚР ІІМ Ш.Қабылбаев атындағы 

Қостанай академиясының
4- курс курсанты 

Менің өндірістік тәжірибем

2019 жылдың 18 сәуірінде 
Қазақстан Республикасы 
Ішкі істер министрлігінің 
Шырақбек Қабылбаев 
атындағы Қостанай 
академиясының акт залында 
Академия басшылығының 
қатысуымен КжСОФ 
1,2,3-курс курсанттары 
арасында дәстүрге айналған 
«Парасатты полицей - 2019» 
байқауы ұйымдастырылды. 

Бұл байқаудың мақсаты – 
Қазақстан Республикасының 
Тұңғыш Президенті Елбасы 
Н.Ә. Назарбаевтың «Жастар 
жылы» жобасы аясында 
курсанттар арасында полиция 
қызметкерлерінің оң имиджін 
қалыптастырумен қатар 
мемлекеттік тілдің мәртебесі 
мен маңызын кеңінен 
насихаттау. Тамыры тереңге 
кеткен ішкі істер органдарының 
тарихы жайлы курсанттар 
арасында дұрыс көзқарас 
қалыптастыру, сонымен қатар 
белгілі мемлекет және қоғам 
қайраткері, ішкі қызмет генерал-
лейтенанты Ш. Қабылбаевтың 
Отан алдында сіңірген игі 
істерін, Ғ. Байтасов секілді 
батыр ағаларымыздың ерлігін 
курсанттардың санасында 
жаңғырту болып табылады. 

Сонымен, аталмыш 
байқауға 3 команда белсене 
қатысқан болатын. Олар: 1- курс 
курсанттарынан құрылған – 
«Алаш ұрпақтары» командасы; 

2- курс курсанттарынан 
құрылған – «Жалынды 
жастар» командасы; 3-курс 
курсанттарынан құрылған 
– «Қабылбаев ұрпақтары» 
командасы.

Қара қылды қақ жарып, 
әділ бағаларын беру үшін 
әділқазылар алқасының 
төрағасы ІІО әлеуметтік 
жұмысты ұйымдастыру 
кафедрасысының бастығы, 
полиция полковнигі Н.А. 
Тулкинбаев, «Тілдарын» 
облыстық тілдерді оқыту 
орталығының оқытушысы 
Г.Т. Крикпенова және тілдер 
кафедрасының оқытушысы 
Е.Қ. Деріпсалдин шақырылды. 

Байқау үш айналымнан 
құрылды. Алғашқы айналым 
«Таныстыру» деп аталды. Бұл 
сайыста әр команда топты 
қысқаша таныстыра отырып, 
ІІО-ның жетістіктерін, оң 
имиджін, ІІО-да қызмет етудің 
мәртебесі мен жұмыстың 
ерекшеліктерін және полиция 

қызметкерлерінің қоғамдағы 
орнын сахналық көрініс 
арқылы сомдады. Осы 
көріністерді сомдау барасында 
байқауға қатысушылар 
көрермен қауымға өздерінің 
алғырлықтарын, актерлік 
қабілеттерін, шеберліктерін 
паш етті. Келесі айналым 
«Мен жастарға сенемін!». 
Яғни, бұл айналымда 
байқауға қатысушылар 
өздері дайындаған сахналық 
көріністері арқылы сыбайлас 
жемқорлыққа қарсы іс-қимыл, 
сондай-ақ, патриоттық рухты 
көтеретін, өз қызметтері 
барысында ерліктерімен есте 
қалған батырларымызды еске 
алып, ерліктерін дәріптеді. 
Және де соңғы, қорытынды 
айналым ол – «Дарындылар 
додасы». Бұл сайыс арқылы 
курсанттардың жалпы 
тарих, қазақ халқының кино, 
музыка, ән-жыр, өнер жайлы 
білімдері тексерілді. Жалпы, 
өткізілген іс-шара курсанттарға 

тәрбиелік жағынан ықпал 
етумен қатар, шығармашыл 
жастардың  мәдениеттілігін, 
шығармашылық қабілеттерін, 
сахна әдебін сақтау мен сөйлеу 
мәнерін  арттыруда үлкен үлес 
қосады. 

Ал, аталмыш іс-шара 
соңында Академия бастығы, 
полиция полковнигі Биекенов 
Нұрлан Амангелдіұлы байқауға 
белсенді түрде қатысқан 
барлық қатысушыларды 
құттықтап, байқаудың 
үздіктері мен жүйріктерін 
марапаттап грамоталар табыс 
етті. Сонымен, «Парасатты 
полицей» байқауының 
нәтижелеріне келер болсақ, 
1-курс курсанттарынан 
құралған «Алаш ұрпақтары» 
командасы 3-орынды, 
2-курс курсанттарынан 
құралған «Жалынды жастар» 
командасы 2-орынды және 
жүлделі 1-орынды 3-курс 
курсанттарынан құрылған 
«Қабылбаев ұрпақтары» 
командасы иеленді. Осындай 
ауқымды, маңызы зор іс-
шараға қатысқанымыз үшін өте 
қуаныштымыз.

Э. КАНАТЧИНА, 
ҚР ІІМ Ш.Қабылбаев 

атындағы
Қостанай 

академиясының 3- курс 
курсанты

полиция кіші сержанты 

«Парасатты полицей» - 2019

25 с уiр 2019 ж.е

Кешегі тағылымдамашы 
бүгінгі полицей

Ағымдағы жылдың 20 сәуірінде Қазақстан 
Республикасы ІІМ Оқу орталығының 
(Қостанай қаласы) саптық алаңында 
арнайы алғашқы оқыту курсын бітіруші 
тағылымдамашыларға сертификаттарды 
табыстау салтанатты іс-шарасы өткізілді. 

Аталмыш іс-шара Қазақстан 
Республикасының мемлекеттік гимнінің 
орындалуымен басталып, арнайы алғашқы 
оқыту курсындағы үздік үлгірім көрсеткен  және 
Оқу орталығының қоғамдық өміріне белсене 
қатысқан тағылымдамашылары Оқу орталығы 
бастығының 2019 жылғы 20 сәуірдегі №49 
бұйрығымен грамота және алғыс хаттармен 
марапатталды. Оқу орталығының бастығы 
полиция полковнигі  А. Бүкіров   «Кешегі 
тағылымдамашы бүгінгі әріптестер, сіздер 
Ішкі істер органы қызметкерлерінің қатарына 
қосылып, жас полиция қызметкерлері 
болдыңыздар. Әр болашақ полиция 
қызметкерлері өз қызметтерін адал, абыройлы 
атқарып, бар күш-жігерлеріңізді қызметтеріңізге 
арнаңыздар. Барлықтарыңыздың дендеріңізге 
саулық, отбасыларыңызға тек қуаныш және 
Қазақстан полициясы деген атқа кір келтірмей, 
адал қызмет атқаруларына тілектеспін»  
деп жылы лебізін білдірді. Арнайы алғашқы 
оқыту курсын аяқтаған 122 тағылымдашыға 
салтанатты түрде сертификаттар табысталды.

Болашақ полиция қызметкерлерін 
құттықтауға Қазақстан Республикасы 
ІІМ Ш. Қабылбаев атындағы Қостанай 
академиясының бастығы полиция полковнигі 
Нұрлан Амангелдіұлы Биекенов, ІІО ардагері                   
Даниил Айтмуханұлы Надырбаев қатысып Ішкі 
істер органдарының қиын да жауапты жұмысына 
жолдама алған болашақ полицейлерге  ақ жол 
тіледі.

Оқу орталығының қабырғасында білім алған     
тағылымдамашылар А.Мусин , А. Муханова Оқу 
орталығының басшылығына және оқытушылар 
құрамына өздерінің алғыстарын білдірді.

Салтанатты іс-шара кешегі 
тағылымдамашылардың бүгінгі жас 
полицейелердің естерінде мәңгі сақталатыны 
анық. 

А. СУЕНБАЕВА,
ҚР ІІМ Оқу орталығының (Қостанай қ.)

Мемлекеттік тіл және ақпарат 
тобының инспекторы 

Профилактикалық  
іс-шараның пайдасы зор

Қостанай ст. ЖПб КПб қызметкерлері 
Қостанай станциясындағы теміржол 
вокзалында, сондай-ақ, Қостанай 
станциясы арқылы өтетін жолаушылар 
поездарының жолаушыларымен бөтеннің 
мүлкін ұрлау жөніндегі профилактикалық 
жұмыс жүргізді. 

Бұл іс-шара Қостанай станциясындағы 
ЖПб «ҚР ІІМ-нің 2019-2020 жылдарға 
арналған ұрлықтарға қарсы іс-қимыл 
жөніндегі бағдарламасы жоспарын іске асыру 
шеңберінде өткізілді.

Қалта ұрлықтарының алдын алу 
мақсатында және қалтаға түскіш ұрыларды 
ұстау мақсатында, халықтың аса көп жиналатын 
орындарында (теміржол вокзалдарында, 
әуежайда, теміржол поездарында) жүйелі 
түрде «ҚТЖ ҰК» АҚ басшыларымен жұмыс 
кездесулер өткізеді, сондай-ақ, Қостанай 
ст. ЖПб қызметкерлері ұялы телефон 
операторларымен бірге азаматтардың 
абоненттік нөмірлері мен ұялы телефондарын 
иесінің БИН тіркеу қажеттілігіне іс-шараларын 
жүргізеді.

Криминалдық полиция бөлімшесі 
қызметкерлері кездесу барысында 
жолаушылармен түсіндіру жұмыстары 
жүргізілді, онда жолаушыларға өз заттарын, 
әсіресе ұялы телефондарын қараусыз 
қалдырмау жөнінде кеңес берілді, сондай-ақ, 
жолаушыларға профилактикалық сипатындағы 
«Ұялы телефон мен жеке заттарыңды сақта» 
тақырыбында буклеттер үлестірілді.

Қостанай ст. ЖПб ІжСКТ

«Қазжол ҒЗИ» АҚ президенті Бағдат 
Телтаев жолда біліктеріне нормадан 
артық салмақ түсіріп, жүре беретін ауыр 
жүк көліктерінің қызметіне қатысты 
мәселе көтерді, деп хабарлайды 
ҚазАқпарат тілшісі. 

«Біз бүгін үлкен мәселені көтергіміз 
келіп отыр. Автокөлік жолдарының беріктігін 
сақтауы, жобаланған мерзімде қызмет 
көрсету, автокөлік жолдарына түсетін 
жүктеме мәселесі бізді толғандыру керек. 
Мен бір анықтама бергелі отырмын: әрбір 
автокөлік жолының төсемесінің құрылымы 
беріктікке сыналады. Автокөліктердің 
белгілі бір білігінің өтуінің (мысалы 
бірнеше миллион) саны саналады. Қарап 
отырсаңыздар, бірнеше білікті, қос білікті 
көліктер, білігіне көп жүктеме түсетін көлік 
түрлері жолымызда жүріп жатыр. Осындай 
ауыр жүкті көліктердің салдарынан 
жолдарымыздың қызмет көрсету 
уақыты төмендеп кетуі мүмкін», - дейді 
Бағдат Телтаев ОКҚ-да өткен баспасөз 
мәслихатында. 

Оның айтуына қарағанда, 
Қазақстандағы жол салу практикасында 
есептік автокөлік деген түсінік бар. Ол - 
жалғыз білік дегенді білдіреді. 

«Қазақстанның көптеген негізгі 
жолдарының бәрі - білікке түсетін 

10 тонналық салмаққа жобаланған. 
Қазақстанға республикалық және 
жалпы пайдалануға берілген жергілікті 
республикалық жолдардың саны шамамен 
100 мың шақырым дейтін болсақ, соның 
үштен екі бөлігі (67 пайызы) 10 тонна және 
одан да төмен біліктік күшке есептеліп 
салынған. Егер жолға осы нормадан 
артық күш түсіретін болсақ, онда біздің 
автокөліктердің жобалық мерзімі бойынша 
қызмет көрсете алмайды. Яғни, жолдар 
ерте бұзылуы ықтимал», - дейді ол. 

«Қазжол ҒЗИ» басшысы сөзі дәлелді 
болуы үшін баспасөз мәслихаты 
барысында экранға слайдтарды шығарып, 
ауыр жүк көліктерінің кеселінен мүжіліп 
кеткен жолдардың фотоларын көрсетті. 

«Егер бір ғана білік 15 тонна жүкпен 
өтетін болса, онда ол бір ғана біліктің 
жолға түсіретін салмағы - алты автокөлікке 
тең. Алдыңғы білікке 6 тоннадан бастап, 
соңғы білікке 13 тоннаға дейінгі әртүрлі 
комбинацияларды қарап, есептеп көрдік. 
Талдау көңіл көншітпейді. Нені айқымыз 
келеді? Егемендік алғаннан кейін бізге 
Кеңес одағынан ескі жолдар мұра болып 
қалды. Елбасының тапсырмасымен 
қанша миллиард теңгені жолдың сапасын 
көтеруге жұмсадық. Егер біз осы жолдағы 
автокөліктердің білігіне түсетін күшті 
нормаға сай екенін қадағалап отырмайтын 

болсақ, біз алдағы уақытта жолсыздыққа 
ұрынуымыз мүмкін. Сондықтан, жалпы 
бұқара халық осы мәселенің өте маңызды 
екенін білгені дұрыс», - дейді ол. 

Бағдат Телтаевтың айтуынша, АҚШ-та 
ауыр жүк көліктерінің білігіне түсетін салмақ 
талабы - 8,2 тонна. Өткен ғасырдағы Ұлы 
экономикалық дағдарыс әлемнің алпауыт 
елін жол сапасын қадағалау талаптарын 
күшейтуге мәжбүрлеген. Бағдат Телтаев 
сондай-ақ жақында ғана Қарағанады 
облысында асфальтқа батып қалған 
камаздардың жайына қатысты өткір сын 
айтты. 

«Қараңызшы, адамдар тапа-тал түсте 
адамдар нормадан асқан жүкті тиеп, 
жолымызды бұзып тастады. Ол жолды 
жөндеу үшін қанша ақша керек? Біз ұрлаған 
адамды қылмыскер деп соттаймыз. Ал 
жолдарымызды бұзып тастау - қылмыс 
емес пе!? Отыз жылда мемлекет жолға 
қаншама миллиард теңге жұмсады. Сол 
жолымызды бұзып жатса - қылмыс емес 
пе!? Ондай заң бұзған адамдарды заң 
органдарына шақыру керек. Сіз бен біз әлі 
күнге дейін жолға менікі емес, мемлекеттікі 
деп қарайтын секілдіміз. Сол себепті, 
халыққа осы өзекті мәселенің мәнін 
жеткізсек дейміз», - дейді Б.Телтаев. 

inform.kz 

Әр азаматта жол мемлекеттікі емес, менікі деген түсінік болуы керек

Жақында қостанай облысының 
барлық аудандары мен қалаларында 
«жасырын сатып алушы» әдісімен 
зерттеу жүргізілді. 

Жүргізілген іс-шара нәтижесінде, 
2015-2025 жылдарға арналған сыбайлас 
жемқорлыққа қарсы стратегияны іске 
асыруды талдау және бағалау арнайы 
мониторингтік тобының басшысы Динара 
Өтебаева айтқандай, Қостанай қаласындағы 
емханалар қызметкерлерінің тұрғындардан 
құжаттарды заңсыз сұратып келгендігі 
анықталыпты.

Жалпы бұл іс-шараның  мақсаты 
— мемлекеттік қызметтерді ұсынатын 
ұйымдарда сыбайлас жемқорлық 
тәуекелдері мен әкімшілік кедергілерді 
анықтау. Былтыр 177 мекемеде зерттеу 

жұмыстары жүргізіліп, 237 құқықбұзушылық 
анықталды. «Жасырын сатып алушы» 
әдісімен жүргізілген зерттеу нәтижесінде, 
наркологиялық және психоневрологиялық 
ұйымдардан анықтамалар беру кезінде 
өрескел заң бұзушылықтар анықталды. 
Мәселен, аталған ұйымдардағы 
анықтамалар өткен жылдың желтоқсан 
айының ортасынан бастап мемлекеттік 
корпорация және «Электрондық үкімет» 
веб-порталы арқылы тегін берілуі тиіс. 
Алайда, осы ұйым анықтама беруді ақылы 
негізде жалғастырып келген. Олар барлығы 
7300 анықтама берген. Халықтан осы 
анықтамалар үшін 3,5 млн теңге алған. 
Аталған фактілер бойынша денсаулық 
сақтау басқармасына ақша қаражатын 
қайтару туралы ұсыныс жіберілді», — деді 
Д.Өтебаева. 

Бүгінде көлік құралын басқару үшін 
берілетін анықтамалардың тәртібі өзгерген. 
Бірақ, емханалар бұл өзгерістерге мән бермей 
отыр. Мысалы, Қостанай қаласындағы 
№1, №3 емханалар тұрғындардан жеке 
куәлікпен қоса 3х4 фотосуретін сұратқан. 
Бұл заңға қайшы. Тұрғындар бар болғаны 
жеке куәлігін көрсетуі тиіс. 

«Мұндай жағдайлар «Көктем-3» 
және «Жемчужина» медициналық 
орталықтарында да тіркелді. Бұған қоса 
қызметкерлер тұрғындардың мекенжай 
анықтамасын талап еткен. Сондай-
ақ, Қостанай қаласының №1, 2, 3, 4 
емханаларында электрондық кезек жоқ, 
келушілерге қызмет көрсету «тірі» кезек 
тәртібімен жүзеге асырылады. Мұны ретке 
келтіруді ұсынамыз», — дейді Динара 
Өтебаева. 

Анықтама беру тәртібі өзгерді. Бірақ...


